PSKL2040 tetapkan Melayu
tak kurang 40 peratus di KL

Kuala Lumpur: Pelan Struktur
Kuala Lumpur 2040 (PSKL2040)
menetapkan strategi untuk me-
ngekalkan komposisi kaum Me-
layu dan Bumiputera di ibu ne-
gara, supaya tidak kurang da-
ripada 40 peratus.

Menteri di Jabatan Perdana
Menteri (Wilayah Persekutuan)
Datuk Seri Dr Zaliha Mustafa,
berkata antara strategi sedang
diteroka ialah memastikan Ru-
mah Mampu Milik Melayu, Ke-
dai Mampu Milik Melayu dan
Perindustrian Ringan Mampu
Milik Melayu diperkenalkan ba-
gi setiap pembangunan di Tanah
Rizab Melayu dan tanah Penem-
patan Pertanian Melayu (MAS)

di Wilayah Persekutuan.

“Cadangan ini masih di pe-
ringkat awal kajian dan perlu
dirujuk kepada pertimbangan
Jemaah Menteri dahulu,” kata-
nya pada sesi soal jawab di De-
wan Rakyat semalam.

Beliau berkata demikian ke-
tika menjawab soalan Zulkifli
Ismail (PN-Jasin) mengenai pe-
lan jangka panjang kerajaan me-
ngekalkan identiti, pemilikan
dan Kkesinambungan komuniti
Melayu di tengah bandar, khu-
susnya di Kuala Lumpur, yang
mengalami tekanan pembangu-
nan swasta.

Bagi memastikan pengekalan
komuniti Melayu di Kuala Lum-

pur, Dr Zaliha berkata, peneta-
pan peratusan Kuota Bumipu-
tera telah dipertingkatkan sejak
2023 iaitu minimum 40 peratus
bagi projek persendirian dan mi-
nimum 70 peratus bagi projek
kerajaan atau usaha sama.

Kuota itu, katanya telah di-
tetapkan ke atas semua kelu-
lusan perancangan tanpa me-
ngambil kira lokasi yang ter-
takluk kepada bentuk pemba-
ngunan.

“Bagi rizab Melayu pula, pe-
matuhan pemilikan sepenuhnya
100 peratus mestilah Kkepada
kaum Melayu tanpa sebarang
kompromi,” katanya.

